
ABSTRAK 

Satu kajian telah dijalankan untuk mendapat maklumat tentang tempoh dan hasil 

laktasi lembu tenusu di Sabah untuk mengenali trend laktasi. Dalam kajian, 18 ladang 

telah dikunjungi yang terdiri daripada dua jenis praktik iaitu fidlot dan 

penggembalaan. Pentemakan tenusu telah diiktiraf sebagai sebahagian daripada 

industri temakan, yang terdiri daripada kacukan Friesian-Sahiwal, import Australia 

dengan nisbah 62.5% Friesian 37.5% Sahiwal dan import New Zealand dengan 50% 

Friesian 50% Sahiwal. Lembu yang dilahirkan di Sabah disebut sebagai Sabah 

Sahiwal-Friesian (SSF). Semua lembu tersebut diperah dua kali sehari. Keputusan 

yang diperolehi menunjukkan laktasi lembu tenusu adalah di antara 6 liter hingga 12 

liter sehari dengan min 8.6 liter sehari sekiranya tidak mengalami kegagalan laktasi. 

Min bagi bilangan hari lembu tenusu melaktasi ialah 278 hari dan min jumlah hasil 

susu per laktasi ialah 2489 liter. Kejadian kegagalan laktasi berlaku di ladang-Iadang 

tertentu seperti pentemak yang barn menerima lembu barn, atau berlaku pada 

peringkat individu dalam kumpulan yang sedang melaktasi. Maklumat kajian adalah 

diperolehi daripada pentemak yang dipilih. Maka, kadar kepercayaan kepada data 

pada aspek temakan tenusu tertentu adalah berdasarkan pengalaman pentemak yang 

membekalkan maklumat. 

UMS 
UNIVERSITI MALAYSIA SABAH 



VI 

ABSTRACT 

A survey was conducted to obtain information on Sabah d· cattle lactation length 
"'"-

and volume to identify the lactation trend. In the study, 18 farnis with 2 types of 

husbandry practice namely feedlot and grazing were visited. Dairy livestock has 

become an established part of the livestock industry which is dominated by Friesian

Sahiwal crossbreed imported from Australia (original heredity 62.5% Friesian 37.5% 

Sahiwal) and New Zealand (original heredity 50% Friesian 50% Sahiwal). Local born 

cattle are referred as Sabah Sahiwal-Friesian (SSF). All the cows are milked twice a 

day. Average lactation of dairy cow is around 6 liters to 12 liters per day with a mean 

of 8.6 liters per day if there is no lactation failure. The mean for lactation length is 278 

days and the mean for total milk yield per lactation is 2489 liters. Incidence of 

lactation failure happens in certain farms that had just received new imported cows, or 

happens in herds of lactating cows involving one or few cows in a herd. The 

information of the survey has been obtained from selected farmers. Therefore the 

reliability of the data on certain aspects of dairy livestock was based on experience of 

farmers who provide the information. 

DAB 1 

PENDAHULUAN 

1.1 PENGENALAN 

Penyusuan (laktasi) ialah proses pengeluaran susu yang berlaku di kalangan semua 

jenis mamalia sebaik sahaja melahirkan anak. Susu yang baru dikeluarkan oleh lembu 

tenusu selama empat hari yang pertama disebut kolostrum dan susu ini harus diberikan 

kepada anak yang baru dilahirkan. Ini kerana kolostrum kaya dengan vitamin A, 

kalsium dan fosforus serta antibodi yang sangat berguna untuk pertumbuhan dan 

kesihatan anak lembu yang baru dilahirkan. Produksi susu lembu akan meningkat 

dengan cepat sampai mencapai puncak produksi pada 35-50 hari setelah melahirkan 

anak lembu. Jangka masa atau tempoh laktasi yang paling ideal adalah 305 hari atau 

sekitar 10 bulan. Lembu yang mempunyai tempoh laktasi yang lebih singkat atau 

lebih panjang daripada 10 bulan akan mengakibatkan produksi susu menurun pada 

laktasi berikutnya. Produksi susu lembu per laktasi akan meningkat sehingga laktasi 

yang ke-4 atau pada umur enam tahun, apabila lembu itu melahirkan anak lembu 

(laktasi pertama) pada umur dua tahun. Setelah lembu itu berumur lapan tahun, 

produksi susu mulai menurun. Ada juga yang berpendapat bahawa produksi susu per 

laktasi yang tertinggi dicapai adalah pada umur tujuh tahun. 

Lebih kurang satu pertiga lembu dunia berada di kawasan iklim panas 

(tropika). Spesies lembu tropika dinamakan sebagai Bas indicus. Manakala spesies 

lembu dari kawasan iklim sederhana (temperate) dinamakan Bas taurus. Keupayaan 

laktasi lembu Bas indicus adalah lebih rendah berbanding lembu Bos taurus. Kadar 

keupayaan laktasi lembu Bas taurus pula menurun apabila berada di persekitaran 

tropika disebabkan kesan penyakit tropika, kekurangan zat makanan jenis iklim 

sederhana dan tekanan cuaca. Bagaimanapun, lembu Bas taurus memainkan peranan 

yang sangat penting kerana ia digunakan untuk memperkembangkan genetik lembu 

tropika melalui proses kacukan. Spesis keturunan yang diperolehi dari kacukan antara 

lembu Bas indicus dan Bas taurus khususnya kacukan Fl menunjukkan kelebihan 

keupayaan laktasi jika dibandingkan dengan ibu yang asal. Kacukan bukan sahaja 

meningkatkan kadar keupayaan laktasi lembu tempatan ia juga menghasilkan anak 

lembu yang lebih besar dan lebih berat pada masa lahir, potensi lebih cepat membesar 

dan penghasilan daging yang lebih banyak dan berkualiti. 

Pada tabun 1980, Projek Susu Tenusu Sabah telah bermula diusahakan di pusat 

pembiakan ternakan di kawasan Keningau dan Tawau. Projek ini telah dicadangkan 

dengan penglibatkan penternak-penternak dengan bertujuan untuk membentuk industri 

tenusu dan seterusnya menambahkan pendapatan penduduk ekoran polisi Rancangan 

Malaysia ke-4 (RMK 4: 1981-1985). 

Aspek utama kajian ini adalah untuk mengkaji kadar pre stasi pengeluaran susu 

kacukan lembu tenusu Bas indicus dan Bas taurus di Negeri Sabah. Sebelum ini, 

kajian yang dijalankan oleh Murugaiyah et. al. (2001) telah menemui kegagalan 

laktasi di bahagian pundi-pundi susu kacukan lembu Friesian-Sahiwal di 

Semenanjung Malaysia. Ciri-ciri justiflkasi kes kegagalan laktasi dalam kajian ini 

ialah apabila lembu gagal menghasilkan susu melebihi tiga liter sehari dan dalam 

tempoh satu pusingan kurang dari 120 hari. 

1.2 OBJEKTIF 

Objektif utama kajian ialah untuk mendapat maklumat laktasi lembu tenusu yang 

berterusan bertujuan untuk: 

1. Mengenalpasti trend laktasi lembu tenusu menurut kategori peratusan 

pengeluaran susu yang dihasilkan oleh ladang-Iadang lembu tenusu di Negeri 

Sabah. 

11. Perbandingan penghasilan laktasi, tempoh masa laktasi dan purata 

penghasilan harian dalam tempoh satu pusingan laktasi di ladang tenusu. 

BAB2 

ULASANPERPUSTAKAAN 

2.1 LEMBU TENUSU 

2.1.1 Holstein-Friesian 

Holstein-Friesian (Foto 2.1) adalah kacukan antara dua jenis lembu yang berlainan. 

Lembu Friesian berasal dari Friesland di Holland dan mula sampai di Australia pada 

1850'an. Lembu ini berwama hitam putih dan dapat menghasilkan banyak susu. 

Mereka dapat tahan julat suasana dan cuaca yang luas (Gillespre, 1997). Dengan 

adanya kualiti-kualiti sedemikian, lembu ini adalah popular di negara-negara 

pengeluar susu. 

Foto 2.1 Foto lembu Holstein-Friesian (Sumber: Wikipedia The Free Encyclopedia) 

2.1.2 Sahiwal 

Lembu Sabiwal (Foto 2.2) berasal dari kawasan Punjab yang terletak di sepanjang 

sempadan India dan Pakistan (Mason, 1996). Mereka pemah dipelihara dalam 

kumpulan besar oleh pentemak-penternak yang profesional. Dengan pengenalan 

sistem saliran ke kawasan tersebut, mereka dikumpul dalam bilangan kecil oleh 

pentemak, yang menggunakan mereka sebagai haiwan tenusu dan untuk mengangkat 

barang. Memandangkan ia juga adalah haiwan tahan-panas dan pengeluar susu yang 

tinggi, lembu-lembu ini adalah sesuai untuk negara-negara Asia dan negara tropika 

yang lain. Penghasilan pada masa kemuncak, mereka pemah mencatat purata 

pengeluaran melebihi 2270 kg (Rahway, 1985). 

Warna lembu Sahiwal berjulat dari perang kemerahan ke merah, dengan 

jumlah warna putih yang berbeza pada bahagian leher. Warna putih mengelam menuju 

ke bahagian kepala, kaki, ekor bagi lembu jantan (Handbook of Australian Livestock, 

1989). 

Foto 2.2 Foto lembu Sahiwal (Sumber: Handbook of Australian Livestock, 1989) 

2.1.3 Friesian-Sahiwal 

a. Australian Friesian-Sahiwal (AFS) 

Lembu Australian Friesian-Sahiwal (Foto 2.3) telah dimajukan di Australia oleh 

Kerajaan Queensland untuk dieskport ke kawasan-kawasan tropika. Lembu ini adalah 

hasil kacukan Sahiwal dan Holstein-Friesian Australia. Sejak penyelidikan kacukan 

pada tabun 1960, kemajuan yang ketara telah dicapai menuju objektif menghasilkan 

lembu yang taban-kutu dan tahan-panas selain pengeluaran susu yang lebih banyak 

dan kesuburan yang lebih baik. Kacukan ini telah diuji secara meluas di kawasan-

kawasan tropika dan sub-tropika khususnya Australia. Dalam keadaan di sini, didapati 

lembu AFS berupaya menghasilkan lehih banyak susu dibandingkan lembu Hoistein-

Friesian dengan peratusan lehih kurang 15 peratus. Lemhu AFS yang sudah matang 

dapat menghasilkan susu dengan purata 3,000 liter setiap laktasi. Kualiti susu yang 

dihasilkan adalah baik dengan peratusan protein 3.4 % dan lemak susu adalah lebih 

kurang empat peratus (Handbook of Australian Livestock, 1989). 

Foto 2.3 Foto lembu Australian Friesian Sahiwal (Sumber: Handbook of Australian 

Livestock, 1989). 

b. Sabah Sahiwal-Friesian (SSF) 

Sabah Sahiwal-Friesian atau SSF adalah kacukan daripada baka lembu tenusu 

Sahiwal-Friesian yang dilahirkan di Negeri Sabah. Ia terdiri daripada kandungan 50-

62.5% Friesian dan 37.5-50% Sahiwal yang hampir menyerupai gabungan Sahiwal-

Friesian yang diimport dari New Zealand dan Australia. Kacukan ini adalah lebih baik 

dari aspek penyesuaian kerana telah mengadaptasi kepada suasana tempatan sejak 

lahir. Secara genetik, lembu ini mempunyai potensi setanding lembu import (Salleh, 

1989). 

Prestasi lembu tenusu import, NZFS (50% Friesian: 50% Sahiwal), AFS 

(62.5% Friesian: 37.5% Sahiwal) dan FH (100%) terdiri daripada pelbagai jenis dan 

mempunyai variasi yang tinggi serta dipengaruhi oleh makanan dan faktor 

pengawasan (Jadual 2.1 dan Jadual 2.2). 

Jadual2.1 Hasil susu menurutjenis lembu tenusu dan lokasi 

Lembu Hasil normal (liter) Hasil tertinggi (liter) 
SSF* 1300-3100 3700 
SSF** 2400-5800 6556 
NZFS 1500-3500 6002 
AFS*** 2405 5500 
AFS* 900-2000 2100 
AFS** 
Sahiwal 1135-3175 4535 
Friesian-Holstein*** 3455 12350 

sumber: 

* 
** 

*** 

Ladang JPHPT di Keningau 

Ladang JPHPT di Tawau 

Ladang di Australia (Chamberlain, 1989) 

Jadual2.2 Tempoh laktasi lembu tenusu di kawasan tropika 

Lembu Tempoh laktasi (hari) 
SSF* 
SSF** 
NZFS* 
AFS* 
AFS** 
LID**** 
Sahiwal*** 

sumber: 

* 
** 

*** 

180-360 
260-280 
250-320 
120-210 
250-260 
180-210 
290-490 

Ladang JPHPT di Keningau 

Ladang JPHPT di Tawau 

Ladang di Australia (Chamberlain, 1989) 

**** Ladang di Semenanjung Malaysia (Chamberlain, 1989) 

2.2 FAKTOR-FAKTOR MEMPENGARUID LAKTASI 

8 

Terdapat banyak faktor yang mempengaruhi intensiti laktasi. Faktor-faktor yang 

utama ialah genetik, tisu pengelur susu, peringkat dan persistensi laktasi, kekerapan 

pemerahan, umur, saiz, estrus, penyakit, tempoh kering, keadaan tubuh semasa 

melahirkan anak, makanan, persiapan pemerahan, tekanan, perangsang penyusuan, 

dan hormon serta kesihatan. 

2.2.1 Genetik 

Pengawalan susu memerlukan syarat rumit yang melibatkan banyak gen termasuk gen 

pengekod hormon yang merangsang sintesis susu, enzim, protein susu, protein yang 

terlibat dengan struktur sel, dan sebagainya (Campbell et at., 2003). Terdapat 

beberapa kumpulan kacukan iaitu kacuk ke belakang (back-cross), kacuk tiga baka ke 

belakang, kacuk bergilir, dan kacuk majmuk (Harding, 1995). 

Menurut En. Abdul Razak daripada Jabatan Haiwan Sabah, kebanyakan 

penternak: di Sabah lebih suka membiak NZFS kerana lembu jenis ini lebih cepat 

beradaptasi dengan keadaan di sini. Lembu jenis AFS menjadi pilihan oleh segelintir 

penternak sahaja kerana jenis AFS kurang beradaptsi dengan alam sekitar dan kurang 

bertoleransi dengan makanan yang berkualiti rendah. Walau bagaimanapun, terdapat 

juga penternak melihat kepada segi keupayaan pengeluaran susu untuk menerima 

AFS. Apabila lebih banyak generasi kacukan, mendapati penghasilan susu semakin 

berkurangan berbanding generasi kacukan yang sekali sahaja atau Fl (Gravert, 1987). 

Lembu import AFS adalah generasi F3 (62.5:37.5) manakala NZFS adalah Fl (50:50). 

Menurut En. Jelixius Jalani daripada Jabatan Haiwan di Keningau (Tarikh: 

3/2/2006), kebelakangan ini kebanyakan lembu tenusu adalah terdiri daripada baka 

62.5% Friesian dan 37.5% Sahiwal. Pada masa sekarang, ada rancangan dibuat o]eh 

SPT untuk menghasilkan lembu Friesian-Sahiwal 81.25% Friesian dengan 

mengacukkan 62.5% Friesian dengan 100% Friesian. Sebelum ini, didapati baka 

lembu di Sabah adalah 75% Friesian dan 25% Sahiwal. Tetapi, jangka masa 

mengandung bagi kacukan ini adalah lebih panjang dan mereka lebih cenderung 

mendapat luka di mana kandang mereka dibina daripada batu konkrit. 

2.2.2 Makanan 

Kelajuan sintesis dan difusi pelbagai unsur susu adalah bergantung kepada 

konsentrasi pencetus susu dalam darah, yang menunjukkan kualiti dan kuantiti 

bekalan makanan. Kekurangan nutrien makanan mungkin menghadkan pengeluaran 

susu lebih daripada faktor yang lain bagi lembu tenusu. Pemeliharaan laktasi 

(galactopoiesis) adalah berkait rapat dengan kecukupan makanan diambil oleh lembu 

yang sedang menghasil susu (Campbell et aI., 2003). Salah satu faktor utama lembu 

besar memberi lebih susu kerana mereka makan lebih makanan; dan adalah benar 

bahawa bertambah baiknya hasil susu lembu tenusu dapat dicapai hanya dengan 

pembekalan lebih makanan kepada haiwan itu. Menurut En. Thomas daripada Jabatan 

Haiwan Sabah, rumput yang segar dan kurang daripada dua hingga empat minggu 

(rumput tua tidak digalakkan) disediakan untuk lembu sebagai nutrisi makanan bagi 

memastikan penghasilan susu yang lebih segar. Selain rumput, selaput jagung juga 

menggalakkan penghasilan susu lembu. 

2.2.3 Vmur 

AdaJah dipercayai terdapat sedikit tambahan sel-sel pengeluar susu semasa setiap 

kehamilan sehingga lembu mencecah umur tujuh tahun atau harnil yang ke-S. Ini 

ditunjukkan oleh kenaikan pada hasil susu tahunan kepada umur itu. Lembu tertentu 

dapat kekal produktif sehingga umur 20 atau Iebih walaupun kebanyakkannya 

berhenti aktifpada umur 10 hingga 12 tahun (Campbell et al., 2003). 

2.2.4 Saiz Tubuh 

Haiwan besar biasanya mengeluarkan lebih susu tetapi tidak akan lebih efisien 

menukarkan nutrisi makanan ke dalam susu berbanding haiwan yang lebih kecil 

(Campbell et al., 2003). Kajian di Missouri mendapati produksi susu berbeza kira-kira 

0.7 kuasa berat badan, maka satu peratus naik pada berat badan haiwan berkaitan 

dengan kenaikan 0.7 peratus dalam pengeluaran susu. 

2.2.5 Keadaan Tubuh Semasa Melahirkan Anak 

Penyimpanan lemak badan oleh lembu semasa laktasi lewat dan tempoh kering, dan 

penggunaan lemak untuk laktasi seterusnya, adalah penggunaan tenaga makanan yang 

tidak cekap. Barangkali hanya dua per tiga yang secekap sebagaimana penggunaan 

terus dari tenaga makanan untuk penghasilan susu. Berat badan tambahan pada waktu 

melahir biasanya mengakibatkan pengeluaran susu tambahan semasa laktasi yang 

seterusnya (Campbell et al., 2003). Penyelidik Cornell mendapati 100 Ib berat badan 

dapat menghasilkan 400 Ib susu dan 100 lb lemak badan menghasilkan kira-kira 880 

Ib susu. 

2.2.6 Penyakit 

Beberapa jenis penyakit boleh mengurangkan jumlab susu yang dikeluarkan. Penyakit 

akan mempengaruhi kadar debaran jantung yang mengawal kadar pengaliran darab 

melalui kelenjar susu, dan seterusnya mempengaruhi pengeluaran susu (Campbell et 

al. , 2003). Diangarkan nisbab 400 isipadu darab mengalir melalui kelenjar mamari 

bagi setiap isipadu susu dikeluarkan. Penyakit yang utama bagi lembu tenusu ialah 

mastitis iaitu sejenis peradangan kelenjar susu. Selain itu, penyakit yang lain adalah 

sakit kembung, fasciolasis, nematodiasis, brucellosis, pneumonia, tuberkulosis, 

penyakit mulut dan kuku (PMK), septicemia epizootica, ringworm, dan antraks atau 

radang limpa (Siregar, 1990). 

